
REFORMPARTEI

Groupe parlementaire

Har Fernand Etgen
President vun der Deputéiertechamber
19, um Krautmaart

L-1728 Létzebuerg

Létzebuerg, den 28. September 2020

Har President,
esou wéi d'Chamberreglement et virgesait, bieden ech lech, dés parlamentaresch Fro un den Har
Tourismus- a Méttelstandsminister weiderzeleeden.

Eng Héllefsmoossnam fir den Horesca-Sektor am Kader vun der Covid-19 Situatioun ass
d'Aktioun mat de 50-Euro-lwwernuechtungsbongen. Ronn 750’000 Bonge goufe Métt des
Joers un d'Awunner vu Létzebuerg an un d'Grenzpendler heemgeschéckt. Nach bis Enn 2020
kénnen d'Bongen ageléist ginn. Ufank September huet et geheescht, et wiere 34’000 Bongen
ageléist ginn. An deem Kontext wéilt ech dem Héar Minister gar folgend Froe stellen:

1. WAéi vill vun deenen ausgestallten Iwwernuechtungsbonge goufe bis dato ageléist?

2. Et konnt een dovun ausgoen, datt d'lwwernuechtungsbongen net all kénnen oder wéerte
genotzt ginn. Hat d'Regierung domat gerechent, datt esou e groussen Deel vun deene Bongen
net géing ageléist ginn, oder war dést eng Iwwerraschung? Wat war dem Har Minister seng
Aschatzung, wéi vill vun deene 50-Euro-Bonge bis Enn dés Joers ageléist ginn?

3. Am Fall vun den Iwwernuechtungsbonge si bis ugangs September also némme 4 Prozent vun
der envisagéierter Héllef beim Sektor ukomm. Gesédit de Minister dést als eng effikass
Ennerstétzung? Ass séchergestallt, datt déi ronn 35 Milliounen Héllef de Sektor nach
erreechen? Wier den Har Minister averstanen, fir d'Gesamtzomm vun deene Bongen, déi bis
zum Schluss vun der Aktioun nach net ageléist gi sinn, als Subventioun an der Kris un d'Hoteller
am Land ze verdeelen, dést a gerechter Proportionalitéit an énnert der Konditioun, datt
d'Hoteller hir Emsazzuele vum Virjoer virleeén a beweise ké&nnen, datt si d'Joer 2020
Aboussen duerch d'Covid-19 Situatioun haten?

Mat déiwem Respekt,

Jeff Engelen
Deputéierten

